
Lingalaks AS Sakshandsamar:: 

Grovabrotet 8 Einar Nesse Johnsen 
5600 Norheimsund  
  

    

Inspeksjonsrapport for tilsyn ved Lingalaks AS, lokalitetane 
Djupevik og Saltkjelen I (kontrollnummer: 2019.081.I.FMVL)  
 
Kontaktpersonar ved inspeksjonen: 

Frå verksemda: 
Signe Holst-Larsen, Anita Stevnebø, Siri 
Secher Myrmel, Kristine Belt, Georg Melcher 

Frå Fylkesmannen i Vestland: 
Tom N Pedersen, Einar Nesse Johnsen   

Resultat frå inspeksjonen 
Denne rapporten gjeld resultatet frå inspeksjon ved akvakulturlokalitetane Djupevik og Saltkjelen 
I den 15.11.2019. Rapporten er å sjå på som endeleg dersom vi ikkje får tilbakemelding om 
faktiske feil innan to veker etter at rapporten er motteken. 
 
 
Fylkesmannen i Vestland avdekka 1 avvik og ga 2 merknader under inspeksjonen.   
 
Avvik: 

 Verksemda har ikkje utført C-gransking på lokaliteten Saltkjelen I 
 
Merknader: 

 Risikovurderinga har manglar 
 Verksemda sine miljømål kan forbetrast 

 
Avvik og merknader er nærare omtalte frå side 3 og utover i rapporten. Oppfølginga etter 
inspeksjonen er nærare omtalt på side 3. 
 
 
 

Elektronisk dokumentert godkjenning, utan underskrift 
 
Tom N. Pedersen    Einar Nesse Johnsen 
seniorrådgjevar   rådgjevar 
 
Kopi av rapporten skal sendast til: 

 Kvam kommune 
 

Sted: Vår ref.(oppgi ved svar):

Leikanger 2019/11130
Dato: Dykkar ref.:

25.11.2019 Signe Holst-Larsen

1. Informasjon om den kontrollerte verksemda 
 
Ansvarleg eining 

Namn: Lingalaks AS  

Organisasjonsnr.: 960900626  Eigd av:   

Bransjenr. (NACE-kode): 03.211 - Produksjon av matfisk, bløtdyr, krepsdyr og pigghuder i hav- og 
kystbasert akvakultur  
 
Kontrollerte einingar 

Namn:  Akvakulturlokalitetane: Djupevik, Saltkjelen I Anleggsnr.: 1238.0036.03 
1238.0049.03 

Kommune: Kvam  Fylke: Hordaland  

Anleggsaktivitet: Laksefiskproduksjon i sjø   

Løyve gitt: 23. juli 2003 (Djupevik), 18. juli 2013 (Saltkjelen I) Sist endra:   

 

2. Bakgrunn for inspeksjonen 
Inspeksjonen vart gjennomførd for å kontrollere om gjeldande krav som er fastsette i eller med 
heimel i forureiningslova og produktkontrollova vert haldne. Inspeksjonen inngår i Fylkesmannen 
sin aksjon for kontroll av akvakulturverksemder i 2019. 
 
Tilsynet ble gjennomført i med heimel i forureiningslova § 48. 
 
Inspeksjonstema

 Styringssystem (internkontroll) 
 Risikovurdering og 

risikoreduserande tiltak 
 Miljømål 

 Kunnskap om og oppfølging av eigen 
miljøpåverknad, inkludert 
miljøgranskingar 

 Avfall, forsøpling 
 Kjemikal    

 
Rapporten gjeld avvik og merknader som vart avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 
 
Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifisert som avvik eller 
merknader, kan også inngå her.  

3. Oppfølging etter inspeksjonen 
 Lingalaks AS pliktar å rette opp avvika som er omtalte i denne rapporten så snart som råd. For at 
Fylkesmannen skal kunne avslutte saka, ber vi om at Lingalaks AS innan 20. desember 2019 
sender ei skriftleg utgreiing som viser korleis avvik er retta eller planlagt retta, og kva fristar de 
har sett dykk for eventuelle attverande tiltak.  
 
 
4. Vedtak om gebyr  
Vi viser til informasjon og varsel om gebyrplikt som vart gitt til verksemda den 04. november 
2019.  Verksemder skal betale gebyr for kontrollar utførte av Fylkesmannen i samsvar med  
§ 39-3 i forureiningsforskrifta. Gebyret skal dekke kostnader med førebuing, gjennomføring og 
oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta §§ 39-7 og 39-8. 
 
På bakgrunn av forventa ressursbruk må Lingalaks AS betale eit gebyr på kr 26 300,- for 
inspeksjonen, jf. forureiningsforskrifta §§ 39-7 og 39-8. Dette svarer til gebyrsats 2 for tilsyn som 
varer inntil ein dag. Miljødirektoratet vil sende dykk ein faktura for innbetaling til statskassa. 
Fylkesmannen viser elles til forureiningsforskrifta kapittel 39 om innkrevjing av gebyr til 
statskassa. 
 
Klagerett 
Vedtaket om gebyr kan klagast på til Miljødirektoratet, jf. § 28 i forvaltningslova. Ein eventuell 
klage bør vere skriftleg grunngjeven. Han skal vere adressert til Miljødirektoratet, men skal 
sendast via Fylkesmannen i Vestland. Fylkesmannen vil vurdere endring av vedtaket eller sende 
saka vidare til Miljødirektoratet for endeleg vedtak. Gebyret som er fastsett ovanfor, må likevel 
betalast inn. Dersom Miljødirektoratet tek klagen til følgje, vil for mykje innbetalt beløp bli 
refundert.  
 
 
5. Innsyn  
Denne rapporten vil vere offentleg tilgjengeleg via postjournalen til Fylkesmannen i Vestland (jf. 
offentleglova) og på www.norskeutslipp.no. 
 
 
6. Avvik  
Vi fann følgjande avvik under inspeksjonen: 
 
Avvik 1 
Verksemda har ikkje utført C-gransking på lokaliteten Saltkjelen I 
 
Avvik frå:  
Utsleppsløyve Saltkjelen I, vilkår 4 fjerde og femte ledd 
 
Kommentar til regelverket: 
Verksemda har krav til overvaking i utsleppsløyva til kvar av lokalitetane. Med jamne mellomrom, 
bestemt ut frå resultat frå førre C-gransking (frekvensbasert gransking), skal tilstanden til 
resipienten kartleggjast og klassifiserast. Ei miljøgransking skal minst tilfredsstille krav sett til C-
gransking i Norsk Standard (NS 9410:2016). Rapporten skal sendast Fylkesmannen på elektronisk 
format, som i dag blir gjort via altinn.no. 

http://www.norskeutslipp.no/

Utdrag frå utsleppsløyve vilkår 4 fjerde og femte ledd seier: 
 
«Verksemda skal undersøkje miljøtilstanden på lokaliteten med MOM B-undersøkingar etter NS 9410. I 
tillegg set Fylkesmannen krav om at verksemda utfører resipientundersøking med MOM C etter 2 år i 
drift. Dette skal gjerast for å kartleggje forureiningseffekten anlegget har på resipienten, jf. 
forureiningslova § 51.» 
 
«Verksemda må undersøkje sjøområdet etter NS 9410. Resultat og data frå rapportar frå 
resipientundersøkingar etter dei frekvensane som går fram av NS 9410, skal verksemda sende 
elektronisk og til Fylkesmannen i Hordaland.» 
 
Avvik er basert på følgjande observasjon:
Lingalaks AS har ikkje utført C-gransking på lokaliteten Saltkjelen I. Det har ikkje vore stans i drifta 
på lokalitet sidan utsleppsløyve vart gjeve 18.07.2013. Etter krav skulle det vore utført ei C-
gransking på lokaliteten innan 18.07.2015. Rapporten skulle vore sendt til Fylkesmannen. Vidare 
frekvens for utføring av C-gransking skal følgje NS9410.   
 
 
7. Merknader 
Vi ga følgjande merknader under inspeksjonen: 
 
Merknad 1 
Risikovurderinga har manglar 
 
Kommentarar: 
Fylkesmannen ventar at verksemda skal ha god oversikt over alle aktivitetar som kan medføre 
forureining på lokalitetane eller landbasen, og kunne gjere greie for risikoforhold. Ved ny 
kunnskap, endringar i drifta eller produksjonsutstyr m.m., forventast det at 
miljørisikovurderingane vert oppdaterte. Havforskingsinstituttet sin risikorapport frå 2018 
informerer om utfordringar knytt til utslepp.  
 
 Verksemda har ikkje risikovurdert utslepp av prioriterte miljøgifter. Verksemda har vilkår i 

nyare utsleppsløyve som regulerer utslepp av prioriterte miljøgifter, som til dømes kadmium, 
kvikksølv mfl. Løyva til Djupevik og Saltkjelen I er av eldre dato og har ikkje spesifisert dette 
like klart. Miljøgifter frå blant anna fiskefôr kan oppkonsentrere seg i næringskjeda og nå 
skadelege nivå. Fylkesmannen ventar at ny kunnskap som vert gjort offentleg tilgjengeleg for 
næringa, vert fanga opp av den enkelte verksemd, og teken med i arbeidet for å ikkje ureine 
det ytre miljø. 
 

 Verksemda nyttar mykje utstyr i plast. Naturleg slitasje vil kunne medføre utslepp til ytre 
miljø. Verksemda har ikkje risikovurdert utslepp av mikroplast i si risikovurdering som del av 
internkontrollen. Samstundes har Lingalaks sin Statusrapport for bærekraft 2018 m.a. 
mikroplast som tema.  

Merknad 2 
Verksemda sine miljømål kan forbetrast 
 
Kommentarar: 
Verksemda må sette seg konkrete og realistiske miljømål for kvart enkelt anlegg sin påverknad 
på ytre miljø. For å bidra til kontinuerleg forbetring av drifta, bør miljømåla settast slik at dei gjev 
noko å strekke seg etter. Miljømåla må vere kjent for dei tilsette, slik at dei kan bidra til å nå måla 
gjennom drifta av anlegga.  
 
Eit eksempel kan vere resultat frå miljøgranskingar, og kva mål selskapet har for miljøtilstanden 
rundt lokalitetane. Denne tilstanden kan variere mellom kvar lokalitet og det bør difor settast 
individuelle mål for oppnåing/ivaretaking av ønskt miljøtilstand. Eit anna eksempel er bruk av 
miljøskadelege kjemikal i drifta, der ein ut frå kunnskap om forbruket kan sette mål om 
reduksjon på den enkelte lokaliteten. 
 
Lingalaks AS  har i dag tekstlege målformuleringar knytt opp mot utsettsgenerasjonane. 
Miljømåla skal tydeleggjerast i målbare tal.  
 
 
8. Andre tilhøve 
 

 Utsleppsløyve på lokaliteten Djupevik er gitt i 2003. Utsleppsløyve som er eldre enn 10 år, 
treng fornying med oppdaterte vilkår. Verksemda får beskjed av Fylkesmannen når dette 
arbeidet vert starta. 

 Verksemda har i eit år prøvd å fange opp slam frå to av merdane på lokaliteten Djupevik. 
Dette arbeidet har gjeve god innsikt i kva utfordringar som ein står over ved fjerning av 
slam. 

 Verksemda nyttar i dag eit internkontrollsystem som tek utgangspunkt i plattform levert 
av Landax AS.  

 Verksemda har nyleg signert avtale med Eco Online for handsaming av stoffkartotek og 
rutinar knytt opp mot handtering av kjemikal i drifta. 

 Lingalaks AS har gått vekk frå bruk av koparimpregnerte nøter. Ingen av lokalitetane har 
sidan 2016 hatt koparimpregnerte oppdrettsnøter, og har i seinare tid gjennomført tiltak 
for å redusere utslepp av notimpregnering og mikroplast frå nøter.  

 Lingalaks AS har i samarbeid med Salmon Group laga ein berekraftsrapport for 2018.  
 Lingalaks arrangerer årleg strandryddedag der alle tilsette deltek. Dei tek også aktivt del i 

strandryddeaksjonar som arrangerast av andre.  
 
 
9. Dokumentunderlag 
Lovgrunnlaget for inspeksjonen var: 
 

 Lov om vern mot forurensninger og om avfall (forurensningsloven) 
 Lov om kontroll med produkter og forbrukertjenester (produktkontrolloven) §§ 3 og 3a 
 Forskrift om gjenvinning og behandling av avfall (avfallsforskriften) 
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften) 
 Løyve til verksemd etter forureiningslova frå Fylkesmannen 

Dokumentasjon som vart nytta for å verifisere faktiske tilhøve:  

 
 Internkontrolldokumentasjon: Risikovurderingar for ytre miljø 
 Internkontrolldokumentasjon: Handlingsplanar for tiltak 
 Internkontrolldokumentasjon: Miljømål 
 Internkontrolldokumentasjon: Avfallshandtering 
 Miljøgranskingar: C- og B-undersøkingar på lokalitetane, andre miljøgranskingar 
 Produksjonsdata: data frå månadsrapportar i Altinn 

 
 
10.  Informasjon til verksemda 
Regelverk som det vart informert om: 
 

 Forureiningsmyndigheitene sine forventningar til akvakulturanlegg 
 Marin forsøpling 
 Avfallsplanar i hamner  

 
Brosjyrar/infoark som vart utdelte: 
 

 Forurensningsmyndighetenes forventninger til oppdrettsanlegg i sjø (M-735)  
 Gebyr ved kontroll (M-297) 
 Hva kan min virksomhet gjøre for å begrense marin forsøpling og mikroplast? (M-992) 
 Avfallsplan for hamner (infoark frå Fylkesmannen i Vestland 2019) 
 Substitusjonsplikten (M-104) 

 

https://www.miljodirektoratet.no/publikasjoner/2017/april-2017/forurensningsmyndighetenes-forventninger-til-oppdrettsanlegg-i-sjo/
https://www.miljodirektoratet.no/publikasjoner/2015/januar/gebyr-ved-kontroll/
https://www.miljodirektoratet.no/publikasjoner/2018/april-2018/hva-kan-min-virksomhet-gjore-for-a-begren-se-marin-forsopling-og-mikroplast/
https://www.miljodirektoratet.no/publikasjoner/2014/januar-2014/substitusjonsplikten/

